
KORXONANING STRATEGIK 
BOSHQARUVINI 
TAKOMILLASHTIRISH

Maxmudov Nosir Maxmudovich
Toshkent	davlat	iqtisodiyot	universiteti	Makroiqtisodiy	tahlil	va	
prognozlashtirish	kafedrasi	professori

Elmurodov Faxriddin Farxodovich
O‘zbekiston	Respublikasi	Vazirlar	Mahkamasi	huzuridagi	Biznes	
va	tadbirkorlik	oliy	maktabining	Loyiha	boshqaruvi		
magistratura	tinglovchisi

Annotatsiya:	Maqolada	korxonaning	strategiyasi,	strategik	boshqaruvi,	strategik	rejalashtirish	bosqichlarini	ishlab	chiqish	
tahlili	keltirilgan.	Shu	bilan	birga,	strategik	boshqaruv	(menejment)	atamalariga	xorij	olimlari	va	internet	saytlarida	kelti-
rilgan	ta’riflar	aks	ettirilgan.	Korxonaning	strategik	boshqaruvi	mazmuni,	ya’ni	ta’sir	etuvchi	omillar	hamda	korxona	strate-
giyasini	rejalashtirish	bosqichlari	jadval	orqali	ko‘rsatib	berilgan.

Kalit	so‘zlar:	strategiya,	strategik	menejment,	strategik	boshqaruv,	strategik	tahlil,	strategik	rejalashtirish.	
Abstract:	The	article	presents	an	analysis	of	the	development	of	the	enterprise’s	strategy,	strategic	management,	and	
strategic	planning	stages.	At	the	same	time,	the	definitions	of	strategic	management	terms	given	by	foreign	scientists	and	
on	Internet	sites	are	reflected.	The	content	of	the	strategic	management	of	the	enterprise,	i.	e.	the	influencing	factors	and	
the	stages	of	planning	the	enterprise	strategy,	are	shown	in	the	table.

Key	words:	strategy,	strategic	management,	strategic	analysis,	strategic	planning.	
Аннотация:	В	статье	представлен	анализ	этапов	разработки	стратегии	предприятия,	стратегического	управления	
и	стратегического	планирования.	При	этом	отражены	определения	терминов	стратегического	управления	(менед-
жмента),	данные	зарубежными	учеными	и	на	сайтах	интернет.	Содержание	стратегического	управления	предпри-
ятием,	т.	е.	влияющие	факторы	и	этапы	планирования	стратегии	предприятия,	представлены	в	таблице.

Ключевые	 слова:	 стратегия,	 стратегическое	 управление,	 стратегический	 менеджмент,	 стратегический	 анализ,	
стратегическое	планирование.	

K I R I S H
Yangi	 O‘zbekiston	 tadbirkorlari	 va	 biznes	 vakillariga	 keng	 imkoniyatlar	 yaratilib	 soha	 yangi	 bosqichga	

ko‘tarilmoqda.	 Bu	 esa	 o‘z	 navbatida	 tadirkorlar	 hamda	 biznes	 vakillarining	 mas’uliyatini	 oshirib,	 tashkilot	
yoki	korxonalarni	boshqarishni	 to‘g‘ri	 tashkil	etish	va	berilayotgan	 imkoniyatlardan	 to‘g‘ri	 foydalanishni	 talab	
etadi	Bunday	sharoitda	korxonalar	o‘zining	o‘rta	va	uzoq	muddatga	belgilangan	maqsad	va	vazifalarini	bel-
gilab	olish	kerak	bo‘ladi.	Buning	uchun	strategik	tahlil	o‘tkazish	va	korxona	rivojlanishini	shakllantirish	dolzarb	

ma	salaga	aylanib	boradi.	Korxona	o‘z	faoliyatida	ma’lum	bir	to‘siqlar	va	xavf-xatarga	duch	kelishini	oldindan	
bilishi	va	shunga	nisbatan	prinventiv	choralar	ko‘rib	borishi	kerak	bo‘ladi.	Bu	ham	strategik	rejalash	va	ishlab	
chiqishni	ta’lab	etadi.	Islohatlar	sharoitida	korxonaning	kelgusi	davrdagi	faoliyatini	belgilashda,	rejalashtirishda	
mavhumlik	holati	ko‘p	uchraydi.	Bunday	mavhumlikni	oydinlashtirish	maqsadida	korxonaning	rivojlanishini	bir	
qancha	stenariyalik	variantlarini	belgilash	lozim	bo‘ladi	(pessimistlik,optimistlik,	inersion	variantlar).	Shu	sababli	
iqtisodiyotini	erkinlashtirish	sharoitida	korxonalarda	strategik	boshqaruv	tizimini	bozor	talablarida	moslashtirish	
bugungi	kunning	muhim	vazifalaridan	biri	ekanliga	sababli	tavsiyalar	keltirilgan.

M A V Z U G A  O I D  A D A B I Y O T L A R N I N G  T A H L I L I
Har	qanday	mamlakatning	ravnaqi,	uzoq	muddatli	yutuqlari	ishlab	chiqilgan	strategiyasiga	bog‘liq	bo‘ladi.	

Shu	jumladan	korxonalarning	ham.	Bu	borada	zamonaviy	iqtisodchi	ilm-fan	nomoyondalari	juda	ko‘p	izla	nishlar	
amalyotlar	olib	borgan.	Xorijiy	mamlakat	olimlari	A.	Goponenko,	Fillip	Kotler,	R.	S.	Kaplan,	D.	P.	Norton,	Kemplel	
va	boshqalar	tomondan	boshqaruv	to‘g‘risida	ko‘plab	ilmiy	tadqiqotlar	kitoblar	nashr	qilingan.	Mustaqil	Davlatlar	
Hamdo‘stligi	olimlari	Vladimir	Kvint,	B.	I.	Goncharov,	Y.	A.	Malenkov,	I.	B.	Gurkov	va	boshqalar	tomonidan	ham	
izlanishlar	natijasida	turli	xildagi	adabiyotlar,	maqolalar	chop	etilgan.	Korxonalarda	strategik	boshqaruv	imkoni-
yatlarini	oshirishning	zaruriyati,	nazariy	va	amaliy	masalalarini	respublikamizdagi	bir	qator	olimlar:	Sh.	Zaynut-
dinov,	S.	G‘ulomov,	N.	Q.	Yo‘ldoshev,	G‘.	M.	Qosimov	va	boshqalarning	darslik,	maqola	 ilmiy	 tadqiqotlarida	
yoritilgan	va	alohida	to‘xtalib	o‘tilgan.

T A T Q I Q O T  M E T O D O L O G I YA S I
Tadqiqotda	korxona	faoliyatidagi	barcha	holat	sabab	va	oqibatlarni	ketmaketlikda	o‘rganish	tahlil	qilish	va	

ularni	bir-biri	bilan	birgalikda	o‘rganshda	tizimli	va	kompleks	tahlil,	sotsiologik	kuzatuv,	undan	tashqari	qiyosiy	
tahlil	qilish,	tarkibiy	yondashuv,	eksprement	usuli	ekonometrik	tahlil	usullaridan	foydalaniladi.	Korxona	tizimida	
amalga	oshirilayotgan	tarkibiy	o‘zgarishlar	va	boshqarish	sifatini	baholashda	boshqaruvning	funksional	tahlili	
va	ekspert	baholash	metodlari	qo‘llaniladi.

T A H L I L  V A  N A T I J A L A R
Iqtisodiyotni	erkinlashtirish	sharoitida	amalga	oshirilayotgan	iqtisodiy	islohotlarning	samarali	amalga	oshi-

rilishi	uchun	boshqarishning,	ayniqsa	strategik	boshqaruvning	turli	sohalarida	ijobiy	o‘zgarishlar	bo‘lishi	muhim	
vazifalardan	biri	sanaladi.	Bozor	munosabatlarining	shakllanishi	natijasida	korxonalarni	strategik	boshqarishda	
yangi	talablar	paydo	bo‘lmoqda.	O‘zbekiston	iqtisodiyotining	zamonaviy	o‘tish	bosqichi	tadbirkorlik	faoliyatining	
rivojlanishi	va	turli	xil	mulkchilik	shakllariga	o‘tish	bilan	tavsiflanadi.	Bu	o‘z	navbatida	samarali	boshqarishning	
zarurligini	 taqozo	etadi.	Samarali	boshqarish	 ishlab	chiqariladigan	mahsulot	 raqobatbardoshligini	 va	buning	
natijasida	iqtisodiyotning	raqobatbardoshligini	ta’minlashda	muhim	ahamiyat	kasb	etadi.

Korxona	muhitida	 tashkilotni	maqsad	 sari	 yo‘naltirish,	menejerlarning	 strategik	 rejalarini	 va	 vazifalarini	
amalga	oshirish,	tanlangan	strategiyani	hayotga	tatbiq	etish	kabi	faoliyatlarni	bajarishga	to‘g‘ri	keladi.

Strategik	boshqaruv	–	bu	korxona	mavqeyini	mustahkamlashga,	mijozlarning	ehtiyojlarini	qondirishga	va	
muayyan	natijalarga	erishishga	qaratilgan	boshqaruv	rejasidir.	Lekin	hozirgi	bozor	sharoitida	ko‘pgina	korxona	
va	 tashkilotlarda,	xususan,	 loyihalar	 tashkilotlarida	hamon	boshqaruv	 tuzilmasida	ortiqcha	bo‘g‘inlar	mavjud	
bo‘lib,	 bular	 o‘z	 navbatida	 yuqorida	 ta’kidlaganimizdek,	 strategik	 boshqaruvda	mehnat	 unumdorligining	 pa-
sayishiga	va	pirovard	natijada	korxonaning	yakuniy	faoliyatiga	salbiy	ta’sir	ko‘rsatmoqda.	Shu	sababli	bozor	
iqtisodiyotini	erkinlashtirish	sharoitida	korxonalarda	strategik	boshqaruv	tizimini	bozor	talablariga	moslashtirish,	
ya’ni	takomillashtirish	bugungi	kunning	muhim	vazifalaridan	biri	hisoblanadi.	Strategiya	korxonaning	muvaffaqi-
yatini	ta’minlash	uchun	rahbariyat	foydalanadigan	tadbir-choralar	majmuasidan	iborat.	Rahbariyat	korxona	biz-
nesini	qanday	boshqarishni	bilish	uchun	hamda	ko‘p	omilli	muhitda	muqobil	yo‘nalishlardan	birini	to‘g‘ri	tanlash	
uchun	strategiyani	yaratadilar.	Rahbariyat	foydalanishga	qaror	qilgan	strategiya	mavjud	biznes	yo‘nalishlaridan	
biri	va	biznesni	yuritishni	muayyan	usuli	tanlanganligini	ko‘rsatadi.

Korxona	moliyaviy	 va	 strategik	maqsadlarni	 alohida	 belgilashi	 lozim.	Moliyaviy	maqsadlarning	mavjud	
emasligi,	moliyaviy	 resurslarni	 yuqori	 tavakkalchilik	 bilan	 sarflanishiga	 sabab	 bo‘ladi.	 Natijada	 korxonaning	
o‘sishi	va	raqobatbardoshligi	pasayadi.

Korxona	strategik	maqsadlari	shuning	uchun	muhimki,	ular	korxona	raqobat	mavqeyini	mustahkamlaydi	va	
biznesning	rivojlanish	yo‘nalishini	ko‘rsatadi.

Strategiya	–	bu	faoliyat	turlarining	ma’lum	dastasini	nazarda	tutuvchi	noyob	va	qulay	mavqeni	yaratishdir.	
Strategik	mavqeni	egallashning	mazmuni	raqobatchilardan	ustun	bo‘lgan	faoliyat	turlari	dastasini	yaratishdan	
iborat.

“Strategiyalar	korxonaning	kuchli	taraflarini	samarali	sarmoyalashi,	va	shu	bilan	uning	zaif	tomonlaridan	
chetlab	o‘tishi,	ijobiy	tashqi	sharoitlardan	ustun	taraflarini	tanlab	olish	va	tashqi	xavflardan	holi	bo‘lmog‘i	zarur”1.

Strategiya	 –	 tashkilotning	 tashkiliy	 vazifa	 va	 maqsadlariga	 erishishda	 foydalaniladigan	 tashkiliy	 xat-
ti-harakatlar	va	boshqaruvga	yondashuvlari	 tarzidir.	Biznes	sohasini	belgilash,	maqsadni	belgilash,	qisqa	va	
uzoq	muddatli	vazifalarni	(dasturlarni)	aniqlash,	maqsadga	erishish	strategiyasini	belgilab	olish	strategik	rejani	
tashkil	qiladi.

Garvard	biznes-maktabi	professori	Chandler	ta’rifiga	ko‘ra,	strategiya	–	tashkilotning	vazifalari	va	asosiy	
uzoq	muddatli	maqsadlarini	bajarish	uchun	zarur	bo‘lgan	resurs	(moddiy	ne’mat)larni	joylashtirish	va	harakat	
yo‘nalishini	belgilab	olishdir2.	To‘g‘risini	aytganda,	 “strategiya”	 terminining	Chandler	 tomonidan	 tushuntirilishi	
boshqa	ta’riflarga	nisbatan	oddiyroq	va	 tushunarliroqdir.	E’tibor	qilgan	bo‘lsangiz.	Chandler	 ta’rifida	strategi-
yaning	uch	elementi	 to‘g‘risida	so‘z	boradi.	Asosiy	uzoq	muddatli	maqsadlarni	aniqlash	ketma-ket	bajarilishi	
kutilayotgan	strategik	maqsadlarni	belgilab	olishdir.

Strategiyani	yaratish	asosiy	boshqaruv	muammosini	ko‘taradi	ya’ni,	korxonaning	hozirgi	va	kelajak	imkoni-
yatlarini	hisobga	olib,	kerakli	natijalarga	qanday	erishish	mumkinligini	ko‘rsatadi.	Strategiya	umumiy	tarzda	fir-
maning	mavqeyini	mustahkamlash,	iste’molchilarning	talablarini	qondirish	va	qo‘yilgan	maqsadlarga	erishishga	
qaratilgan	boshqarish	rejasi	sanaladi.	Aniq	strategiyani	tanlash	rivojlanishning	mumkin	bo‘lgan	turli	yo‘llari	va	
usullari	ichidan	eng	maqbulini	tanlab	olish	demakdir.

Korxonani	 boshqarish	 rejasi	 o‘z	 ichiga	 quyidagi	 asosiy	 funksiya	 va	 bo‘linmalarni	 oladi:	 ta’minot,	 ishlab	
chiqarish,	moliya,	marketing,	xodimlar,	ilmiy	tadqiqotlar	va	ishlanmalar.	Strategiyani	tanlash	bu	biznes	yechim-
lari	va	raqobatga	bardoshlilik	harakatlarini	yagona	tizimga	bog‘lashni	anglatadi.

Strategiyani	ishlab	chiqish	menejerlarning	asosiy	funksiyalaridan	biridir.	Ba’zi	menejerlar	kuchli	strategiya	
ishlab	chiqadilar,	biroq	uni	hayotga	tatbiq	eta	olmaydilar.	Boshqa	menejerlar	o‘rtacha	strategiya	ishlab	chiqa-
dilar	va	uni	mohirona	amalga	oshiradilar.	Strategiya	qanchalik	yaxshi	o‘ylangan	va	mohirona	amalga	oshirilgan	
bo‘lsa,	kompaniyaning	mavqeyi	shunchalik	kuchayadi.	Boshqarish	yaxshi	tashkil	etilgan	korxonalar	ham	kutil-
magan	noxush	vaziyatlarga	duch	keladi.	Pirovard	natijada	yaxshi	strategiya	bozorda	kuchli	mavqeni	egallash,	
kutilmagan	holatlar,	kuchli	raqobat	va	ichki	muammolarga	qaramay,	muvaffaqiyatli	ishlashga	zamin	yaratadi.

Strategik	boshqaruv	jarayonida	korxona	va	tashkilotda	faoliyat	olib	borayotgan	menejerning	vazifasi	qu	-
yidagilarni	aniqlashdan	iborat	bo‘ladi:

●	 Biz	qayerdamiz?
●	 Qayoqqa	ketyapmiz?
●	 Faoliyatimizning	maqsadi	nimadan	iborat?
●	 Maqsadga	erishish	yo‘llari	qanaqa?
●	 Optimal	yo‘lni	tanlash	mezonlari	nimalardan	iborat?
●	 Pirovard	natija	qanday	bo‘lishi	kerak?
Bu	savollariga	javob	topish	kelgusi	boshqaruv	sikllarida	foydalanish,	maqsad	va	natijalarni	aniqlash	uchun	

o‘ta	muhim.	
Strategik	menejment	kompaniyaning	uzoq	muddatli	maqsadlar	va	 faoliyatiga	 taalluqli.	Aytish	mumkinki,	

strategiyani	(harakatlar	tarzini)	va	uning	aniq	vositalarini	ifodalash	boshqaruv	negizini	tashkil	qiladi	va	kompani-
yada	menejmentni	yaxshi	yo‘lga	qo‘yilganligini	ko‘rsatuvchi	eng	to‘g‘ri	belgi	bo‘lib	xizmat	qiladi.

Strategik	menejmentning	mazmuni	quyidagilardan	iborat:	
●	 korxona	biznesining	yo‘nalish	va	asosiy	maqsadlyarini	belgilab	olish;	
●	 korxonaning	tashqi	muhitini	tahlil	qilish;	
●	 undagi	ichki	vaziyatni	tahlil	qilish;	
●	 korxona	yoki	xo‘jalikning	o‘rta	bo‘g‘inlarida	strategiyani	tanlash	va	ishlab	chiqish;	
●	 diversiyalangan	korxona	portfelini	tahlil	qilish;	
●	 uning	tashkiliy	tuzilmasini	loyihalash;	
●	 integratsiya	darajasini	va	boshqaruv	tizimini	tanlash;	
●	 “strategiya	–	tuzilma	–	nazorat”	majmuasini	boshqarish,	
●	 korxona	faoliyatining	ba’zi	sohalardagi	siyosati	va	uning	fe’l-atvor	me’yorlarini	belgilash;	
●	 korxona	strategiya	va	natijalarining	 teskari	aloqasini	 ta’minlash;	–	strategiya	 tuzilma	va	boshqaruvni	

takomillashtirish.
Bularning	barchasi	1-chizmada	keltirilgan.

1	 Fred	R.	David.	Strategic	Management:	A	Competitive	Advantage	Approach,	Concepts	&	Cases.	Pearson.	USA.	2014.	–	16	p.	
2	 Kattakishiyev	V.,	Mamayusupov	I.	Strategik	menejment	fanidan	praktikum.	–	T.,	“Fan	va	texnologiya”,	2008.	–	130-b.

Firma biznesining yo‘nalishi va asosiy maqsadlari

Xo‘jalikning	o‘rta	bo‘g‘inlaridagi	strategiya	va	tarmoq	tuzilishi

Firma	darajasida	strategiya	(vertikal	integratsiya,	
diversifikatsiya,	global	strategiya)

Xo‘jalikning	o‘rta	bo‘g‘inlari	portfelining	tahlili,	kirish	va	chiqish	
strategiyasi

Tashqi	tahlil Strategik	tanlov Ichki	tahlil

Qayta	aloqa

Tashkiliy	tuzilmani	
tanlash

Mojorolar,	siyosatlar	va	
ularning	o‘zgarishi

Tashkiliy	va	boshqaruv	
nazoratni	tanlash

Strategiya	tuzilishi	va	tarkibi

1-chizma: Strategik boshqaruvning mazmuni3

Strategik	menejment	korxonaning	uzoq	muddatli	maqsadlar	va	faoliyatiga	taalluqli.	Aytish	mumkinki,	strate-
giyani	(harakatlar	tarzini)	va	uning	aniq	vositalarini	ifodalash	boshqaruv	negizini	tashkil	qilish	va	kompaniyada	
menejmentni	yaxshi	yo‘lga	qo‘yilganligini	ko‘rsatuvchi	eng	to‘g‘ri	belgi	bo‘lib	xizmat	qiladi.

Strategik	boshqarish	tizimi	bir	qarashda	murakkab	jarayon	bo‘lb,	u	korxona	va	tashkilot	rahbaridan,	mene-
jerlardan	kuchli	mahorat	hamda	ehtiyotkorlikni	talab	qiladi.	Rahbarlar	korxona	va	tashkilotning	kelajagini	ko‘ra	
olishi	va	unga	mos	strategiyani	ishlab	chiqishlari	lozim	bo‘ladi.	Bu	juda	murakkab	va	mas’uliyatli	tizim	hisobla-
nadi.	Bunda	ularga	yuqori	pog‘ona	menejerlari,	ya’ni	top	menejerlarning	yordami	kerak	bo‘ladi.	Top	menejerlar	
kuchli	analitik	hamda	rejalashtiruvchi	mutaxassislar	hisoblanadi.

Strategik	 menejmentning	 beshta	 vazifasi	 mavjud.	 Korxona	 strategiyasini	 yaratish	 o‘zaro	 bog‘liq	 5	 ta	
qismdan	iborat:

1)	 tijorat	 faoliyatining	 turini	 aniqlash	 va	 korxona	 rivojlanishining	 yo‘nalishini	 belgilash,	 ya’ni	 maqsadni	
aniqlab	o‘zoq	muddatli	istiqbolni	belgilash;	

2)	 umumiy	maqsadlarni	ishning	aniq	yo‘nalishlariga	aylantirish;
3)	 ko‘zlangan	ko‘rsatkichlarga	erishish	uchun	tanlangan	rejani	mohirona	amalga	oshirish;	
4)	 tanlangan	strategiyani	samarali	ijro	etish;	
5)	 bajarilgan	ishni	baholash,	bozordagi	vaziyatni	tahlil	qilish,	faoliyatning	uzoq	muddatli	asosiy	yo‘nalish-

lariga,	maqsadlarga,	strategiyaga	yoki	uni	amalga	oshirish	usullariga	tuzatishlar,	yangi	g‘oyalar	kiritish.
Korxona	strategiyasining	asosiy	masalasi	quyidagicha:	“Korxonamizni	biz	qanday	tasavvur	qilamiz,	nima	

qilmoqchimiz	 va	 nimaga	 erishmoqchimiz?”,	 “Biz	 kimmiz,	 nima	 qilyapmiz	 va	 qayoqqa	 ketyapmiz?”	 degan	
savolning	javobi	korxonaning	yo‘nalishini	belgilab,	kuchli	o‘ziga	xoslikni	ishlab	chiqish	imkonini	beradi.	Korxona	
nima	qilayotgani	va	nima	qilmoqchi	ekanligi	kompaniyaning	missiyasini	anglatadi.	Menejer	o‘z	korxonasining	
bozordagi	o‘rnini	qanday	tasavvur	qilishi	esa	korxonaning	strategik	ko‘rishini	shakllantiradi.

Demak,	strategik	boshqaruvni	tashkilotning	asosi	sifatida	inson	potensialiga	suyanuvchi,	ishlab	chiqarish	
faoliyatini	iste’molchilar	talablariga	yo‘naltiruvchi,	tashkilotda	egiluvchan	boshqaruv	va	o‘z	vaqtida	o‘zgarishlarni	
amalga	 oshiruvchi	 boshqaruv	 sifatida	 aniqlash	 mumkin.	 Strategik	 boshqaruv	 murakkablashib	 borayotgan	
raqobat	 kurashida	muvaffaqiyatga	 erishishning	 eng	muhim	 omili	 bo‘lishiga	 qaramay	 tashkilot	 harakatlarida	
strategiyaning	yo‘qligini	kuzatish	mumkin.	Strategik	boshqaruvning	yo‘qligi	quyidagi	ikki	shaklda	namoyon	bo‘ldi.	
Birinchidan,	tashkilotlar	o‘z	faoliyatini	atrof	muhit	umuman	o‘zgarmaydi	yoki	unda	katta	o‘zgarishlar	bo‘lmaydi	
degan	taxmindan	kelib	chiqqan	holda	rejalashtiradilar.	Nostrategik	boshqaruvda	ham	hozirda,	ham	kelajakda	
aniq	harakatlar	rejasi	tuziladi.	Nimaki	va	qachon	qilishni	o‘z	ichiga	olgan	uzoq	muddatli	rejalarni	tuzish	va	dast-
labki	davrda	kelgusi	yillar	uchun	yechim	izlash,	“ko‘p	uzoq	yillarga”	sotib	olish	–	bularning	barchasi	no	strategik	
boshqaruvning	 belgilaridir.	 Uzoq	 muddatli	 istiqbolni	 qo‘rish-boshqaruvning	 juda	 muhim	 tarkibiy	 kismidir.	

3	 Гапоненко	А.	Стратегическое	управление:	учеб.	Для	студентов	вузов,	обучающихся	по	специальности	“Менеджмент	орг.”	–	
М.:	“Омега	–	Л	”,	2010.	–	464	стр.	

Strategik	boshqaruv	holatida	tashkilot	atrof	muhit	va	tashkilot	hayotining	sharoitlari	o‘zgarishidan	kelib	chiqqan	
holda	kelajakda	ko‘zda	tutish	maqsadlarga	erishish	uchun	har	bir	hozirgi	lahzada	u	aynan	hozirgi	paytda	nima	
strategik	boshqaruvda	kelajakdan	turib	hozirgi	paytga	nazar	tashlanadi.	Tashkilotga	ma’lum	kelajakni	ta’min-
lovchi	hozirgi	davrdagi	tashkilot	harakatlari	aniqlanadi	va	amalga	oshiriladi.	Bunda	strategik	boshqaruv	uchun	
shu	narsa	ham	xarakterliki,	nafaqat	kelajakda	korxonaning	ko‘zda	tutilgan	holati	qayd	qilinadi,	balki	shu	ham	
strategik	boshqaruvning	eng	muhim	vazifalaridan	hisoblanadi,	ko‘zda	 tutilgan	maqsadlarga	erishish	 imkoni-
yatini	beruvchi	atrofdagi	o‘zgarishlarga	aks	ta’sir	ko‘rsatish	qobiliyati	ishlab	chiqiladi.	Ikkinchidan,	nostrategik	
boshqaruvda	harakat	dasturini	ishlab	chiqish	tashkilotning	ichki	imkoniyatlari	va	resurslari	tahlilidan	boshlanadi.	
Bunday	yondashuvda	 tashkilot	 faqat	qanday	miqdorda	mahsulot	 ishlab	chiqarish	va	bunda	qancha	harakat	
qi	lishnigina	aniqlashi	mumkin.	 Ishlab	chiqarish	hajmi	va	xarajatlar	miqdori	firma	 tomonidan	yaratilgan	 javob	
bera	olmaydi,	qanday	miqdorda	va	narxda	mahsulot	sotib	olinishini	bozor	aniqlaydi.

Yuqorida	aytganimizdek,	strategik	rejalashtirish	korxona	boshqaruvi	uchun	asosni	yaratadi,	butun	korxo-
nani	birlashtiradi	hamda	uning	barcha	darajalarini	qamrab	oladi.	Strategik	rejalashtirish	faqat	rahbariyatning	
vazifasi	 emas,	 unga	 korxonaning	 barcha	 darajalaridagi	 xodimlar	 jalb	 etilishi	 kerak.	 Strategik	 rejalashtirish-
ning	asosiy	tushunchalari	korxona	missiyasi	(kompaniya	vazifasining	ta’rifi),	qadriyatlari,	asosiy	kompetensi-
yalari	(kompaniya	nimani	yaxshiroq	uddalaydi),	kelajak	tasavvuri	(kompaniyaning	bir-ikki	yil	uchun	kelajakdagi	
obrazi),	strategik	muammolar	(maqsadlarga	erishishga	to‘sqinlik	qiladigan	tizimli	muammolar),	strategik	mua-
mmolarni	yengishga	qaratilgan	maqsadlar	vazifalar	va	ularga	erishish	yo‘llarini	o‘z	ichiga	oladi.	O‘zbekistonda	
turli	mulkchilik	shaklidagi,	turli	soha	va	tarmoqlarga	taalluqli	483.6	mingdan	ortiq	korxona	mavjud	bo‘lib,	ulardan	
417.2	mingtasi	kichik	biznes	subyektlari	hisoblanadi4.	Ularning	ishlab	chiqarish	faoliyati,	shubhasizki,	rejalash-
tirish	va	boshqarish	obyekti	bo‘lib,	bozorga	va	iste’molchilar	talabini	qondirishga	yo‘naltirilgandir.	Amaliyotning	
ko‘rsatishicha,	ishlab	chiqarish	faoliyatini	rejalashtirishda	har	bir	korxona	o‘zining	bugungi	kundagi	va	kelajak	
uchun	strategiyasini	belgilab	oladi.	Shu	sababli	rejalashtirish	korxonani	rivojlantirish	strategiyasidan	ajralmas	
bo‘lib,	buni	quyidagi	sxema	yordamida	aks	ettirish	mumkin	(2-chizma).

Korxona	
missiyasi

Korxona	maqsadlari Tashqi	muhit	tahlili	va	
baholanishi

Strategiyani	belgilash Muqobillarni	tanlash Kuchli	va	zaif	
tomonlarni	baholash

Strategiyani	
baholash

Strategiyani	amalga	
oshirish

2-chizma: Strategik rejalashtirish jarayoni5

Mazkur	 holatda	 strategiya	 kelajak	 uchun	 umumiy	 g‘oyani	 shakllantirishga	 imkon	 beradi.	 Rejalashtirish	
jarayonining	o‘zi	 va	bevosita	strategik	 reja	esa	korxonaga	aniqlik,	 individuallik	hadya	etib,	bu	unga	ma’lum	
turdagi	xodimlarni	jalb	qilish	va	boshqa	turdagi	xodimlarni	jalb	qilmaslikka	imkon	beradi.	Bu	reja	korxona	uchun	
istiqbollar	ochib	berib,	yangi	xodimlarni	jalb	qiladi,	mahsulot	ishlab	chiqarishdan	tashqari	uni	sotishga	ko‘mak-
lashadi.

Rejalar	shunday	tuzilishi	kerakki,	ular	uzoq	vaqt	davomida	buzilmasligi,	shu	bilan	bir	paytda	zarur	hollarda	
yo‘nalishni	 o‘zgartirishga	moslashgan	 bo‘lishi	 lozim.	Amalda	 rejalashtirish	 jarayonida	 ikkita	muhim	 savolga	
javob	topish	zarur:

1)	 korxona	 uchun	 bozordagi	 vaziyat	 bilan	 bog‘liq	 joriy	 vazifalarni	 bajarishda	 to‘siqlar	 yaratmaydigan	
strategik	maqsadni	qanday	tanlash;	

2)	 strategik	maqsadlarga	tayangan	holda	eng	murakkab	va	kutilmagan	hodisa	va	tashqi	tendensiyalarga	
munosib	va	samarali	javob	qaytarishi	uchun	moddiy,	moliyaviy	va	mehnat	resurslarini	qanday	shakllan-
tirish	lozim.

O‘zgarishlarni	 kutish	 yoki	 “strategik	 rejalashtirish”	 asosida	 boshqarish	 kelajakdagi	 tendensiyalarni	 o‘z	
vaqtida	taxmin	qilish	va	ularga	tegishli	strategiyani	ishlab	chiqish	orqali	ularga	bo‘lgan	munosabatni	aniqlashga	
imkon	beradi.	Ushbu	yondashuv	nafaqat	korporatsiyalarning	iqtisodiy	rivojlanish	tendensiyalarini,	balki	tashqi	

4	 Stat.	uz	sayti.	O‘zbekiston	Respublikasi	Prezidenti	huzuridagi	Statistika	agentligi	2023-yil	17-iyuldagi	hisoboti.	
5	 Yo‘ldoshev	N.	Q.,	Xodjamuratova	G.	Y.	Strategik	menejment–2.	O‘quv-uslubiy	majmua.	–	T.:	TDIU,	2012.	–	328	b.;	Sharifxo‘jayev	M.,	

Abdullayev	Y.	Menejment.	–	Toshkent,	2001.	–	68-b.

muhitni	aniqlashga	asoslangan.	Strategik	rejalashtirish	tashkilotning	aniqlangan	kuchli	va	kuchsiz	tomonlariga,	
shuningdek,	ularning	o‘zgarishi	tendensiyalarini	hisobga	olgan	holda	tashqi	muhitdagi	imkoniyat	va	tahdidlarga	
asoslanadi.

Strategik	rejalashtirishda,	uzoq	muddatli	faoliyat	bilan	taqqoslaganda,	kompaniya	faoliyati	maydoni	yanada	
kengroq	bo‘ladi,	bu	ichki	muhitning	ikkala	asosiy	elementlarini	ham	o‘z	ichiga	oladi.	Iqtisodiy	tashkilot	va	tashqi	
jihatlar:	ijtimoiy	va	siyosiy	omillar,	xaridorlarning	didi	va	ehtiyojlari,	raqobatchilarning	harakatlari	va	boshqalar.	
Bundan	 tashqari,	 strategik	 rejalashtirishda	 firmaning	uzoq	muddatli	maqsadlari	 hozirgi	 faoliyat	 shartlarining	
oddiy	aksi	bo‘lib	qolishni	to‘xtatadi,	ammo	firmaning	tashqi	va	ichki	muhitidagi	o‘zgarishlarni	tahlil	qilish	natijasi	
bo‘lib	chiqadi.	Strategik	rejalashtirishdan	uzoq	muddatli	 rejalashtirishdan	asosiy	 farq	uning	o‘zgaruvchanligi,	
kompaniyaning	kelajakdagi	rivojlanishining	muqobil	variantlarini	ishlab	chiqishdir.

X U L O S A  V A  T A K L I F L A R
Strategiya	 ustuvorliklarni	 hisobga	 olib,	 korxona	 xarakteristikasini	 hamda	mahsulot	 raqobatbardoshligini	

integratsiyalovchi	yig‘ma	ko‘rsatkichni	aniqlashga	asoslanadigan	korxonaning	raqobatbardoshligini	baholash	
uslubidan	keng	foydalanish	zarur.	Korxonaning	raqobatbardoshligini	baholash	–	ishlab	chiqarilayotgan	tovarlar,	
amalga	oshirilayotgan	ishlar,	ko‘rsatilayotgan	xizmatlar	bozorida	klaster	ishtirokchilarining	barqarorligini	oshirish	
uchun,	 ilg‘or	 texnologiyalarni	 joriy	 etishning	 innovatsion	 dasturi	 bilan	 birlashgan	 korxona	 va	 subyektlarning	
barqaror	hudud-tarmoq	sherikchiligi	asosida	klaster	yondashuvdan	samarali	foydalanish	imkonini	beradi.

Korxonalarning	faoliyat	ko‘rsatish	tendensiyalari	va	qonuniyatlarini	tahlil	qilish	hamda	strategik	boshqaruv	
tamoyillari	asosida	uning	raqobatbardoshligini	oshirish	zarurligi	baholanadi.	Barqarorlik	–	korxona	faoliyatining	
natijadorligidan,	raqobatbardosh	salohiyatini	amalga	oshirishdan,	raqobatbardoshlik	esa	–	korxonaning	ishlab	
chiqarish	quvvatlaridan	samarali	foydalanish	hamda	raqobatbardosh	mahsulotni	sotishdagi	imkoniyatini	belgi-
lashdan	iborat	bo‘lganligi	uchun,	bu	tushunchalarning	birga	qo‘shilishini	hisobga	olish,	korxonaga	o‘z	raqobat-
bardoshligini	oshirishning	optimal	strategiyasini	shakllantirish	imkonini	beradi.	

Korxonalarning	faoliyat	ko‘rsatish	tendensiyalari	va	qonuniyatlarini	tahlil	qilish	hamda	strategik	boshqaruv	
tamoyillari	asosida	uning	raqobatbardoshligini	oshirish	zarurligi	baholanadi.	Barqarorlik	–	korxona	faoliyatining	
natijadorligidan,	raqobatbardosh	salohiyatini	amalga	oshirishdan,	raqobatbardoshlik	esa	–	korxonaning	ishlab	
chiqarish	quvvatlaridan	samarali	foydalanish	hamda	raqobatbardosh	mahsulotni	sotishdagi	imkoniyatini	belgi-
lashdan	iborat	bo‘lganligi	uchun,	bu	tushunchalarning	birga	qo‘shilishini	hisobga	olish,	korxonaga	o‘z	raqobat-
bardoshligini	oshirishning	optimal	strategiyasini	shakllantirish	imkonini	beradi.

Korxonalar	ishlab	chiqarish	samaradorligini	oshirish	hozirgi	kunda	iqtisodiy	siyosatning	muhim	yo‘nalish-
laridan	biridir.	Aholining	mahsulotlarga	bo‘lgan	 talabi	yildan	yilga	oshib	bormoqda.	Bu	 talabni	qondirish	kor-
xonalar	ishlab	chiqarishiga	innovatsion	texnologiyalarni	qo‘llash,	yetarli	hajmda	investitsiyalar	kiritish	va	yangi	
usullardan	foydalanish	hamda	boshqaruv	mexanizmlarini	takomillashtirishni	taqozo	etadi.

